
GENERO-ESTEREOTIPOAK

harremanak ari da ikertzen.

GARBINE ORTIZ

Irudia: Kitto

MR | i
Himes [t .

ZATLA DA GIZAKIOK hizkuntzaz
baliatzen ez gareneko egoerarik
itudikatzea, komunikaziorako
tresna nagusia baitugu. Izan
ere, hizkuntza sistema
abstraktu edo sinboli-
koa izateaz gain, hiz-
kuntza erabili egiten
dugu etengabe, eta hori
egitean, hizkuntza ekin-
tza bihurtzen dugu. Jen-
deak gauzak lortzeko, helbu-
ruak betetzeko, erabiltzen du
hizkuntza. Are gehiago, hizkuntza
erabiltzea ekintza soziala da, besteak
eragiten dituen ekintza baita, eta
ondorio sozialak ditu pertsonen arte-
ko harremanetan, eta oro hat, mundu
sozialean, errealitateaz zabaltzen
dugun irudikapena ez baita erabiltzen
dugun hizkuntzatik askea.

Hizkuntzaren erabilerak
endorio sozialak ditu
Ondorio horien
artean, estereotipoak
egonkor iraunaraz-
tea dugu, edo beste
era batean esanda,
desberdintasuna edo
diskriminazioa zuri-
tzeko erabiltzen diren
elementu horiei eustea.
Estereotipoak, —genero-
estereotipoak, hain zuzen— emaku-

meen eta gizonen
berezko ezaugarriei
buruzko uste-multzoak
dira eta alderdi deskriptiboa
zein preskriptiboa barneratzen

Hizkuntza.,
diskriminazioa eraikitzen

Hizkuntza ekintza soziala eta intentzionala da. Abiapuntu horretatik, hizkuntza nola
erabiltzen dugun aztertzeak hainbat arazo sozial zergatik egonkortzen den hobeto ulertzen
lagun diezaguke, esaterako, emakumeen aurkako diskriminazioa.

Garbirie Ortiz EHUn gizarte-psikologian aditua da. Estereotipoen eta hizkuntzaren arteko

dituzte. Alegia, emakumeak eta gizo-
nak nolakoak diren eta nolakoak
izan behar duten agintzen dute este-
reotipoek. Esaterako, gizonak ema-
kumeak baino independenteagoak
eta emakumeak gizonak baino emo-
zionalagoak izatea espero da. Edo,
pilotuak gizonak dira eta haur-
tzaindegiko irakasleak ema-
kumeak dira jendearen igu-
rikimenen arabera. Eta
horra hor estereotipoen
maltzurkeria: estereo-
tipoen eskutik gene-
roa kansa bihurtzen
da, bestelako fak-
tore psikologiko,
sozial eta egituraz-
koei muzin eginez.
Emakumeak emakn-
me direlako eta gizonak
gizon direlako azaltzen da
batzuen eta besteen egoera.
Horregatik, sistema justifi-
katzeko teoriak azaltzen
duenez, estereotipoek tal-
deen estatusa gordetzen lagun-
tzen dute eta desberdintasun sozia-
lak justifikatzeko ideologien parte
lirateke. Beraz, genero-estereotipo-
ak zergatik eta, batez ere, nola man-
tentzen diren azaltzeak harreman
esplotatzaileak luzaroan irautea uler-
tzen laguntzen du. Azalpen horretan
hizkuntzaren erabilera da gakoa.



Helburu hori izanik, gizarte-psi-
kologiatik hainbat ikerketa diseinatu
genuen. Informazioa biltzeko gal-
desorta erabili genuen, non genero-
estereotipoekin bat (eta aurka) egi-
ten zuten egoerak aurkezten
genituen. Bi ikerketatan egoera
horiek marrazkien bidez irudika-
tzen ziren (emakumezko edo gizo-
nezko bat portaera bat egiten); hiru-
garren ikerketan hitz gakoak
aurkezten ziren binaka (emaknmea
edo gizona - sentibera edo gaitasun han-
dikoa). Tkerketako parte-hartzaileei
—16 eta 20 urte bitarteko gazteak—
egoera horiek labur (ehun bat hitze-
tan) deskribatzeko eskatu zitzaien.
Deskribapen horietatik hizkuntza-
ren abstrakzio maila lortu genuen.
Hortretarako, egoerak deskribatzeko
parte-hartzaileek erabilitako hizkun-
tzaren egiturazko ezaugarrien erabi-
lera erlatiboa aztertu genuen. Este-
reotipoak iraunaraztean hizkuntzak
duen zeresanati heltzeko, horrelako
azterketa pragmatikoa egitea fun-
tsezkoa da. Esanahitik askea den
azterketa da eta, beraz, sotilagoa.
Azterketa pragmatiko horrek komu-
nikazioan erabiltzen diren hizkun-
tza-kategoriak hartzen ditu kontuan
(ekintza-aditz deskribatzaileak -
EAD, ekintza-aditz interpretatzai-
leak -EAI, egoera-aditzak -EA eta
adjektiboak -AD]). Hizkuntza-kate-
goria horiek mailarik zehatzenetik
edo behagarrienetik mailarik abs-
traktuenera edo interpretaziorik
handienera doan continuumean
kokatzen dira eta ezaugarri bereiz-
garriak dituzte. EAD kategoriarik
konkretuena da (adibidez, jo, deitu,
eman); hurrengoa EAI da (min eman,
lagundn, oparitu); EA kategoria dator
ostean (gorrotatu, estimatu, gogoan
7zan); eta ADJ abstraktuena da (gazz-
toa, jatorra, agkarra). Komunikazio-
egoera batean hizkuntza-kategoria
horiek mezua egituratzeko erabil-
tzen dira. Honela, egoeraren, get-
taeraren edo talde baten inguruko
gure hautemateak edo usteek

Genero-estereotipoak

—sozialki partekatutakoak— agintzen
dute zer esaten dugun eta nola esa-
ten dugun; alegia, portaera edo get-
taera bera hizkuntzaren abstrakzio
maila ezberdinetan adieraz dezake-
gu sinesmen haien arabera. Era
betrean, hizkuntzaren erabileraren
eta pentsamendu sozialaren arteko
lotura norabide bikoa izanik, hiz-
kuntzaren erabilera ezberdin horren
bidez portaerari eta portaeraren egi-
leari buruz entzuleriak egiten duen
irudikapena ere ezberdina da.

Genero-estereotipoak
zergatik eta, batez ere,
nola mantentzen diren

azaltzeak harreman
esplotatzaileak luzaroan
irautea ulertzen laguntzen
du. Azalpen horretan
hizkuntzaren erabilera da
gakoa

Hizkuntza-erabilera
genero-estereotipoak mantentzen
Esaterako, hurrengo adierazpenak
egoera bera komunikatzeko erabil
daitezke: batek beste bat besarkatzen
du (EAD), bat bestea animatzen
satatzen da (EAI), bat besteaz kegka-
tzen da (EA), bat sentibera da (AD]).
Horrelako adierazpenen abstrakzio
mailaren arabera entzuleriak atera-
tzen dituen ondorioak denborare-
kin eta espazioarekin daude lotuta
—deskribatzen den portaeraren
egonkortasun eta orokortasunare-
kin, hain zuzen—. Honela, era kon-
kretuan deskribatzen dena (besarka-
tu edo sazatu erabiliz) gertaera zehatz
eta isolatu gisa interpretatzen da,
testuinguruari lotuta eta ez egileari,
eta beraz, ez du estereotipo moldea
hartzen, salbuespen gisa hartzen
baita. Bestalde, hizkuntza abstrak-
tua erabiltzeak (&ezkatn edo sentibera
erabiliz) gertaera egonkor eta iraun-

korra dela pentsatzera darama, ertre-
pikatzeko aukera handikoa eta egi-
learen adierazgartia; hortaz, hizkun-
tza abstraktuan adierazten denak
estereotipo bihurtzeko baldintzak
betetzen ditu. Horregatik, maizago
entzuten dugu Ane besteaz kezka-
tzen dela edo sentibera dela eta
Mikelek, aldiz, bestea besarkatzen
duela edo animatzen saiatzen dela.
Kasu batean zein bestean, estereoti-
poak hor dirau, emakumeek senti-
berak izan behar dute (eta hizkun-
tza abstraktuagoan irudikatu eta
adierazten da); gizonek, aldiz, kon-
petenteak, ez sentiberak (eta hiz-
kuntza konkretuagoan irudikatu eta
adierazten da). Ondorioz, desbet-
dintasuna justifikatzeko erabiltzen
diren genero-estereotipoak hizkun-
tza erabiliz ezagutarazten dira (ger
eta nolakoa) eta gizartean hedatuta-
ko ezagutza (no/a) bihurtzen dira
haiek egonkor iraunaraziz.

Eraldaketarako bidean

Egun, adostasun zabala dago gene-
roaren arazoaren oinarrian emaku-
meen eta gizonen artean dagoen
desberdintasun soziala dagoela, hau
da, botere-desberdintasunak eraba-
kiak hattzeko esparru ekonomiko,
politiko eta sozialetan. Halere, ara-
zoa ez omen dago oinarrizko esku-
bideen aitortzan, eskubide horiek
ukatzeko ematen diren zuribideetan
baizik. Hizkuntza, talde arteko tes-
tuinguruetan, aurreiritziaren neurri
bihurtzen da —sotila edo ezkutua—
taldeei buruzko estereotipoak sortu
edota mantentzen laguntzen duena.
Alde horretatik, hizkuntza mundu
sozialean eragiteko tresna botere-
tsua da, errealitateaz zabaltzen
dugun irudikapena dela medio.
Emakumeen eta gizonen arteko
desberdintasuna iraunkorra bezain
mingarria den errealitate hau hiz-
kuntza erabiliz egonkortzeko ala
eraldatzeko aukera dugu. B

Babeslea: Euskaltzaindia

cuskaltzaindia

Bero—beroan

Onatiko Laixan Euskara
Elkartea geldirik

EUSKARA ELKARTEAK azatroan €z
ohiko batzarra egingo du. Estatutuak
aldatuko dituzte eta euskara elkartea-
ren jarduna eten egingo dute. Bazki-
deen zerrenda mantendu egingo da,
baina ez diete kuota kobratuko eta
elkarteak ez du diru-laguntzatik eska-
tuko. Laixan elkarteak lehen ere jaki-
narazi zuen etorkizuna kolokan zuela,
jende gabeziagatik. Duela bi urte saio

ONINTZA IRURETA

bat egin zuten eta lantaldeak antolatu
zituzten ekintza zehatzak aurrera
atera ahal izateko. Elkarteko ardura-
dunen ustez, saioa ez da ondo atera
eta elkarteari jarraipena emateko jen-
dea behar dute. Elkartea geldialdian
egongo da, ez da desagertuko, egu-
nen batean erreleboa iritsiko denaren
esperantzan.

Irudipena dugu Ofatiko euskara
elkartea ez dela zailtasunak dituen
elkarte bakarra. Mende laurdena da
euskara elkarteak sortzen hasi zirela.

TALATAN

Urteak pasa dira, gizartea aldatu da
eta euskararen errealitatea ere bai.
Zenbait euskata elkarte noraezean
ibiltzeko atrazoia bakatra ez da izan-
go: borondatezko lana modan ez ego-
tea, elkarteek betetzen zituzten fun-
tzioak erakundeek bereganatu izana...
Bi hitzetan laburbildu ezin den gaiaz
LARRUN hilabetekaria argitaratu
genuen 2008ko ekainean. Nahi izanez
gero www.argia.com webgunean aut-
kituko duzu 25 urte eta gero: Norabidea
pentsatzeko garaia izenburupean.

Egorospe erabiltzaileak Tiraka.net-en esanak: “Non
zaude Etxezarreta, non Martinez de Marigorta,
non gainerakook? Entzuten da —pasilloetan eta—
galduxe modura zabiltzatela; entzuten den moduan
HABEko bileran interpreteen lana behar izan
zenutela. Hori, baina, funtzionarioen uste eta asmo
txarrak baino ez dira izango. Zurrumurru hutsak.
Izorratu gurea. Edo, okerrenean, iritzi/alderdi
batenganako herra.

Nik pentsatu gura dut baduzuela ondo aztertuta
Euskararen Erabilerarako azken Plana, Baztarrika,
Lozano eta horiek prestatuta utzi zutena. (...)

Ez dut dudarik, azken batean, euskarak Admi-
nistrazio honetan bizi duen egoera anormalari
aurre egingo diozuela tinkotasunez. Laguntza
behar baduzue, eskatu!! Bai, bai, ez dudarik egin:
gu ‘de la cosa’kook (horrela deitzen digute euskara
lan-tresna legetxe erabiltzen dugunoi), nahiz eta
gehienbat beste pentsamolde batekoak izan, gertu
gaude bultza egiteko, Tira egiteko. Ez, ordea, den-
bora galtzeko. Ez lehen, ez orain. (...)

Orain artekotik ezin ezer esan, ez bada ez zai-
tuztegula entzun, ez ikusi ezta sumatu ere. Wanted,
non zaudete?”

GIDA ESKOLA » KARTINGa

Gainera auzoa, z/g

20212 OLABERRIA (Gipuzkoa)

T 943 16 08 62

www.vilarinomotor.com info @vilarinomotor.com

Gazteen langabezia

Hilabetez hilabete, langabeziaren datu estatistikoen ugal-
keta ikusten ari gara. Joan den astean Espainiako Estatu-
ko langabeziaren datu orokorrak eman ziren. Euskal
Herrian 165.000 lagunetik gora dira jada langabezian dau-
denak, biztanleria aktiboaren %11,35. Jakina, iraileko
datuek abuztukoak gainditu dituzte. Hemendik aurrera
espero da okerragoak izatea, Enplegu Erregulazio Espe-
diente (EEE) berriak aplikatuko baitira.

Gazteen langabeziak sortzen duen errealitate larrian
jarri nahi dugu arreta. Eurostat-en datuen arabera, urtebe-
tean, milioi bat gaztek gizendu dituzte langabeziaren
zerrendak Europar Batasunean, bost milioiko zifra oroko-
rrera iritsiz. Eurogunean, lanik gabe zeuden gazteen por-
tzentajea %18,4ra iristen zen martxoan; aldiz, langabe-
tuen portzentaje orokorra %8,8koa zen. Euroguneko
hamazazpi estatuetan, 25 urtetik beherako gazte langabe-
tuak 3.100.000 ziren, 2008an baino 650.000 gehiago.
Espainiako Estatuaren kasuan —Hego Euskal Herriko ego-
era hor kokatu dezakegu- zifra horiek askoz okerragoak
dira: gazteen langabezia %33,6ra igo zen 2009ko lehen
hiruhilekoan, langabezia orokorraren %16,5aren aldean.
Hau da, lan egiteko baldintzatan zeuden hiru gaztetik
batek ez zuen lanik aurkitzen.

Administrazioen zeregina izan behar luke egoera hori
sortzen duten arrazoiak aurkitu eta beharrezko neurriak
hartzea. Beste neurri batzuen artean, beharrezkoa litzate-
ke hezkuntzaren planifikazio berria, eta gazteak orienta-
tzea etorkizun profesionalera begira, unibertsitateari
dagokionean, eta baita baztertuta dagoen lanbide hezike-
taren arloan ere. Agian, falta dira galdaragile, tornulari,
mekaniko, sopletelari, fresatzaile eta harginak... eta agian,
unibertsitario gehiegi dago.

JW Moavi Aw&ji

PELLO ZUBIRIA

Europako
ultraeskuindarren
gazi-gozoak

Europar Batasunean ultraeskuindarrak eta neofaxistak
indartsu dabiltza. Azken hauteskunde Europakoetan
handitzen ikusi dira eskuin muturreko populistak, faxistak
eta neonaziak, nor bere berezitasunarekin. Ezkerrean
galdezka ari dira zergatik den eta haiek nola gelditu.

Argazkia Hungariako Jobbik partiduaren
inguruan antolatutako Magyar Garda talde
paramilitarren hedabide batekoa da,
Hajugarda izeneko gunetik aterea. Bi
emakume gazteek Gardako uniformeak
daramatzate. Erdiko gizonezkoak kamixetan
aldarrikatzen du Hungaria erresumaren
lurraldea, 1920an |. Mundu Gerran inperio
austriar-hungariarra hondoratzean galdu
zuena, Trianon-go itunarekin. Hain zuzen
horrexegatik Erdi eta Eki Europako alderdi
ultraeskuindar askorentzako hungariarrak
dira etsai nagusietakoak, nazionalismoek
eta xenofobiek elkarren kontra talka
eginda. Europako Mendebaldeko eskubi
muturrekoek populismoa era
sofistikatuagoan lantzen dute eta Erdi eta
Ekialdekoek berriz nazien oinordekotza
aldarrikatzeko ez dira lotsa.

EEREEEEEEEEES
I

BI EURODIPUTATU ULTRAESKUINDAR Uztaileko hauteskundeetan kin ez nahastea, Eki Europakoek ez

ingeles daude joan den uztaileko
hauteskundeetatik, British National
Party (BNP) alderdikoak. Jende
zuriak baizik afiliatzea onatrtzen ez
duen BNPk aldarrikatzen du arra-
zaz jatorri britainiar zurikoak ez
diren guztiak kanporatu egin behar
direla —lege anti-arrazistak desegin
eta herritar beltzaranek “beren
borondatez” alde egitea sustatuz—
Erresuma Batuakberriro 1948an
zeukan arraza garbitasunera iriste-
ko. Hitz horiekin, argi eta garbi.

Eskuin muturraren indattzea Red
Pepper aldizkari ezkertiar ingelesak
aztertu berri du abuztuko zenba-
kian. Alde batetik, arrazismoaren
eta faxismoaren kontrako mugi-
menduetan ari diren militante erre-
terentziazkoak jarri ditu eztabaidan
ea zergatik porrot egin duen ultra
jendeari bidea mozteko ahaleginek.
Bestetik, Red Pepperren Tom Walker-
ek Europako ultraeskuindarren
ikuspegi panoramikoa eskaini du
Europe’s far right rises (Europako
eskuin muturra goraka) erreportaje
zabalean.

Walker saiatu da esplikatzen
Europan non indartu den eskuin
muturreko mugimendua, nola eta
zergatik. BEzaugarri eta batez ere
itxura oso ezberdinak erakusten
dituzten mugimenduak ulertzen
laguntzeko.

Europa osoan portzentaje handiena
Holandan egin zuen, Partij voor de
Vrijheid (Askatasunaren Alderdia,
PV) markarekin: 25 eurodiputatue-
tatik lau. Geert Wilders buruzagia-
ren nortasunean erabat zentratua,
alderdi egiturarik gabe, faxisten
topikoak hausten ditu PVk, adibi-
dez argudiatuz islamaren kontra
dagoela hau emakumeen zanpatzai-
lea delako.

Holandako PV da neonazien kli-
xea gainditu duten mugimendu
populisten adibide nabarmena.
Ezkerreko mugimendu antifaxistek
nekezago egiten diote aurre, mili-
tante holandarrek aitortua.

Danimarkako Dansk Folkeparti
(Herri Daniarraren Alderdia, DF)
antzeko musikarekin ari da emaitza
onak lortzen: uztailean botoen %15
eta 2 europarlamentari. Musulma-
nen kontrakoa, xenofoboa, Dani-
markan agintean dagoen eskuinaren
politika kutsatzea ere lortu du. Beti
ere, komunikabideak trebeziaz era-
biliz. Mahomaren komiki famatu
haren eskandaloa primeran etorti
zitzaion DFeko buruzagi Pia
Kjaersgaard-i aldarrikatzeko
“hemen ez dagoela zibilizazioen
arteko talkarik, zibilizazio bat beste-
rik ez dagoelako: gurea”.

Baina Mendebaldeko populistok
arretaz zaintzen badute neofaxiste-

daukate halako konplexurik. Hun-
gariako Jobbik alderdia da horren
etsenplu.

Jobbik Magyarorszagért Mozga-
lom-ek (Hungaria Hobe baten alde-
ko Mugimendua) askoz beldur han-
diagoa ematen du. “Hungaria
hungariarrentzako” leloarekin ijito-
en kontrako garbiketa rugziak anto-
latzen ditu. Nabarmenki neonazia
da. Magyar Garda milizia uniforma-
tua darabil kalean. Homosexualak,
feministak eta ezkertiarrak eraso-
tzen ditu. Muturra oso sartuta
dauka polizian: Jobbiken sindika-
tuan afiliatuta daude agenteen %10.
Horien ordezkari Judit Szimak esan
berri ei du hungariarren eta ijitoen
arteko gerra zibila gainean dela.
Jobbikek botoen %15 bildu zuen

uztailean.

Xenofoboen elkar ulertu ezina

Jjitoen kontrako alderdiek emaitza
onak lortu dituzte hauteskundeetan
Errumanian, Bulgarian eta Eslova-
kian ere. Berdin Greziako LAOS
alderdi antisemita homofoboak.
Austrian, berriz, esaten da ahuldu
egin direla azken bozketan ultraes-
kuindarrak, baian Freiheitliche Par-
tei Osterreichs (Askatasunaren
Alderdi Austriarra, FPO) ez da jaitsi
botoen %13tik. Finlandiako Perus-
suomalaiset-ek (Egiazko Finlandia-



rrak) botoen %10 lortu du, agi
denean jubilatuen artean sostengu
handia bilduz.

Red Pepperren analisian beste atal
0so bat betetzen dute Europan
ahulaldian dabiltzan ultraeskuinda-
rrek. Ttaliak honetan oso irudi naha-
sia eskaintzen du, ziurrenik neofa-
zistak Berlusconiren eta batik bat
Lega Norteren indarretan urtu dire-
lako, hauek haien mezuetako asko
berenganatuta. Frantzian Le Penek
fundatutako Front National ere
makal dabil, batzuen ustez antifa-
xistek eta batik bat ezkertiarrek
neurria hartu diotelako.

Belgikan Flandriako eskubi
muturrak botoen %23tik 16 egin du
gibelka bost urtetan, tartean alder-
dia xenofobiagatik legez kanpo utzi

zutelarik, ondoren Vlaams Belang
fundatzeko. Hemen eskuin mutu-
rrak lotura handiak atxikitzen ditu
independentismo flamandarrarekin,
militante, egitura eta baliabide han-
diak ere bai, eta horregatik diote
bertako antifaxistek oso zaila dela
mugimendu hura gelditzea.

Gainerakoan, Europar Batasuna
osatzen duten 27 herrialdeetatik
erdian ez du eskuin muturrak euro-
parlamentaririk erdietsi. Tartean
Espainia aipatzen du Red Pepper. En
fin, ez da izango Europararlamen-
tari espainiar ultraeskuindarrik joan
ez delako, etiketa bereziarekin ez
izanik ere.

Europako Parlamentuan, dena
dela, ultra guztiok talde patlamenta-
tio bakarra osatzerik ez dute lortu,

horrela galduz dirua eta bestelako
aukera asko. Ez baitira errazak
ezkontzen bateko populistak eta
besteko faxistak. Denak dira oso
nazionalistak, gainera, eta batzuen
eta besteen nazionalismoak eta
xenofobiak talka egiten dute.

Israelek ere bereizten ditu. Popu-
lista ultra batzuk musulmanen etsai
izatearen poderioz Israelen alde
daude itsu-itsuan, eta faxista klasi-
koagoak juduen etsai dira fanatismo
berdinaz. Elkar ondo ez ulertzeko
beste gai bat etorkinena da. “Etot-
kin gaiztaginez” ari direnean Men-
debaldeko ultrak Ekialdeko etorki-
nez ere aritzen dira, Ekialdekoen
haserrerako.

Bestalde, Eki Europako eskuin
muturrekoen arazo nagusietako bat
hungariarrak dira. Estatu ugarik
gutxiengo hungariarrak dauzkate
etxe barruan, eta, aldiz, Jobbikek
Europa osoko hungariarrak batu
nahi lituzke.

Krisi ekonomikoek harrotzeko
aukerak eman izan dizkie ultraesku-
bitarrei historian zehar. XXI. hasie-
rako honetan berdin gerta liteke,
herritar askoren etsipenak, politika-
rien sinesgarritasunik ezak eta alter-
natibarik ez ikusteak bultzatuta.
Aldi berean, sistemako alderdiek
ematen diete legitimitatea faxistei
joko politikoan gobernatzeko haien
beharra dutenean.

“Eskuinmuturraren deiari aurre
egin behar zaio —irizten dio Red Pep-
perreko idazleak— alternatiba sines-
garria eraikiz, ahalmena erakutsiz
jendearen lanpostuak, etxeak eta
zerbitzuak neoliberalen erasoetatik
defenditzeko”.

Herri eriak

rain dela hogei urte erori zen Betlingo
Harresia. Iragan are urrunagokoa diru-
di bi aldeetako erkideen besarkatze
emozionatua ilustratzen duten irudi
ajatuak bistaratzen baditugu. Edo,
efektuzko kolpearen bila, ondoren heldu
diren gertakari esanguratsuak errepasatzen
hasten bagara.

Zenbat kontu eta datu, zenbat protago-
nista, zenbat kontzeptu eta tresna, komunis-
mo hondoratuaren sinboloa itxuratu zenez
geroztik. Nelson Mandelaren askapena, Kroa-
zia eta Lituania edo Eslovenia bezalako
herrien independentzia; gerrak eta gerrak,
gerra zahar-berriak, Golkokoa, Bosnia-Herze-
govinakoa, Irakekoa; Intifadak, Talibanak,
New Yorkeko Dorre Bikiak eraitsiak; indarke-
ria nuklearra, birus suntsitzaile berriak; atenta-
tuak, su-etenak, bake-prozesuak, ilegalizazio-
ak, egunkarien itxierak; Kyotoko zein besteko
protokoloak eta Goi bilerak; Hugo Chavez,
Sarkokrazia, euroa, telefono era-
mangarriak, Internet; berotze
efektua, ekologismoa, globaliza-
zioa, altermundialismoa, kapitalis-
moaren krisia... Abiada biziko

Frantzian zer moduz bizi ote naizen

guretasuna errefusatzera eraman gaitu
oharkabean, eguraldi-mapak osotasunean
eskaintzen saiatzen baldin bagara ere.

Sagardotegiak frantziarrez bete direla
esaten dugu sasoia denean, Hernani-Astiga-
rragara heldu diren autobusak nagusiki
lapurtarrek bete izan dituztenean ere. Bilbo
aldeko erdaldunak izan baitaitezke gutarrak,
besteak aldiz, ez. Euskaraz egiten duten
apur horien mintzaira itsusiagoa dela, uler-
gaitza eta arrunt frantsestua dela entzun
izan dut aspaldion, geure erdarakadei jatorta-
sun labela aitortu beharko bagenie bezala.
Frantzian zer moduz bizi ote naizen galdetu
dit abertzale —eta ezkerreko— batek baino
gehiagok, atarikoan “ulalaka” eta “madamka”
eginez, Hendaiara aldatu nintzela jakin dute-
nez geroztik. Eta asaldatu egin izan zaizkit,
nire umore beltzaz harritu, “zu Espafan bizi
zaren bezalatsu” erantzun izan diedanean.

No man's land dirudien herri txiki honetan
gauzak ez dira hobeak, erraz ima-
jina daitekeenez. Ez noa Hen-
daiatik goragokoek duten per-
tzepzioa aipatzera. Nire frantses
kaxkarra gaztigatzeko, “Espaino-

kronologiak edo poker partida
bateko karta markatuak, nondik

gal(letu dit abertzale batek baino

lak Espainiaral” erantzun zidan
nerabe koadrila batek joan den

begiratzen zaien.

gehiagolz Hendaiara aldatu nintzela

egunean, haur txikiez mukuru

1989ko hesi urratze hura Fran-
tzia eta Espainiaren arteko muga

jalzin dutenez geroztila. Eta asaldatu

beteta zegoen jolastokian patine-
teak alboan uzteko eskatu nie-

fisikoak europartasunaren ize-

egin izan zaizlzi’c, nire umore beltzaz

nean. Are ozenago errepikatzen

nean ezabatzearekin parekatzen
dut nahi gabe; bi estatuen mugarri

harritu, ‘zu Espafian bizi zaren

zidaten esalditxoa gero, astakeria
hoti entzunda, nire hizkuntzan

ziren aduanak, zaindari uniforma-
tuak, aldiko karneta erakusteko
lanak bertan behera gelditu zire-
nekoarekin. Orduko sentsazioak,
Irundik harakoekin oztoporik
gabe elkartzeko itxaropenak, hiz-
kuntzak batuko gaituen amets mitifikatuak eta
gainerakoak inozo eta kasik ergel ageri dira
hainbeste urteren buruan.

Gaur, muga fisikorik gabe ere mugak inoiz
baino handiagoak diren honetan, kilometroa
baino unitate argigarriagoa behar genuke
Bidasoaren alde batekoak nahiz bestekoak
bereizten dituen urruntasuna neurtzeko. Eta
dekodifikatzaile filosofiko-linguistiko bat,
“Iparralde” edo “Bestalde” deituriko kon-
tzeptu hutsalean zakutu duguna ezagutzeko.
Errazkeriak, esango nuke, lurralde zati baten

bezalatsu’ erantzun izan diedanean

“oraindik horrelakorik!” eta beste
hainbat purrustada erremedio
gabeki atera zitzaizkidanean. Ara-
bieraz egin zidan trufa orduan
horietariko batek. Hitzik ulertu
gabe ere, “hemen hizkuntzak ez
dizu nortasun berezirik ematen, atso espainol
tuntuna” zirudiena interpreta zitekeen tonua-
gatik, keinuengatik, “frantsesok soberan ditu-
gu zeu bezalakoak”. Tamalez, ez da lehen
aldia horrelako atakan aurkitzen naizena.

Premiazkoa zait Alemania batzeko tratatu ofi-
zialaren parekoa. Behar bezain ona izango ez
bada ere. Premiazkoa zait lurraldetasunaren
eta bereziki hizkuntzaren bidez heldu beharko
litzaigukeen aitorpena, estatusa, estatua. Jolas-
tokietan ere makurkeria politikoak aditu behar
ez izateko. M

Kutxa Gordailu Hobaritua

Zenbat eta kutxakoagoa
izan, orduan eta interes

handiagoa zuretzat.

Urteak igaro ahala harremanak hobeak, baita zure eta kutxaren artean ere. Horregatik, zure leialtasuna
eskertzeko, eta ez hitzez bakarrik, Kutxa Gordailu Hobaritua eskaintzen dizugu. Gordailu honekin,
zenbat eta gure produktu gehiago izan, orduan eta interes handiagoa zuretzat.

Zatoz eta galdetu. Irabazian aterako zara.

zer nahi duzu bihar?

www.kutxa.net



